
7. Аёният дар таълими фанни таърих

Аёният – дар раванди таълими мактабї яке аз масъалањои 
дидактикї буда, дар асоси онњо таълими фанни таърих њам аёнї 
мегузарад. Дар њамаи синфњо, хусусан дар синфњои V-VI исти-
фодаи воситањои аёнї ањамияти муњим дорад ва ба инкишофи 
тафаккури хонандагон ёрї мерасонад.

Услуби аёнии таълим гуфта, чунин услуберо меноманд, ки 
дар он таълим аёнї гузаронида мешавад, яъне олоти таълимиро 
ба хонандагон дар вазъият ё ба таври тасвир намоиш додан. 

Услуби тасвирии таълим ин дар љараёни таълим ба 
хонандагон нишон додани маводи таълимї ба воситаи масалан, 
наќша, расм, харита, тасвир дар тахтаи синф ва ѓайра дар назар 
аст.

Дар услуби намоишї бошад моњияту мазмун ва љараёни 
гузаштани њодисањои таълимии дидашавандаро воќеан намоиш 
додан, ё иљро карда нишон додан. Масалан, намоиши кинофилми 
њуљљатї, бозињо ва ѓайра.

Таљрибаи педагогї гувоњї медињад, ки њељ кадом воситаи 
наќли бадеї мисли тасаввуроти аёнии олотњо дар хотираи 
хонандагон таъсири љуќур намебахшад. Аз ин љињат, омўхтани 
фанни таърих дар њолате бомуваффаќият мегузарад, ки агар 
таълими фанни таърих бо роњи аёнї, тасаввуроти олотњои 
њаќќонї гузарад. Ба воситаи асбобњои аёнї хонандагон доир ба 
њодисањои гузашта тасаввуроти мукаммал пайдо менамоянд ва 
ин иттилоот дар хотираи онњо абадї наќш мебандад. Масалан, 
ваќте ки омўзгор дар бораи анљумани њизби коммунистї наќл 
мекунад, хонандагон маљлисгоњи Кремлро, ки дар он њазорон 
вакил иштирок менамоянд ба хотир меоваранд, вале анљумани 
якуми РСДРП дар њуљраи хурдакаке кушода шуда буд, ки њамагї 
9 нафар иштирокчиёни анљуман дар он њузур доштанду халос. 
Ба ин восита роњи тай намудаи њизби коммунистї нишон дода 
мешавад ва ё ин ки ба воситаи тасвир намудани расми “Акрополи 
Афина” тасаввуроти зиндаи хонандагонро доир ба сохти тарки-
бии ин бино дар замони ѓуломдорї ба вуљуд овардан мумкин аст.

Тавассути воситањои аёнї хонандагон на танњо доир ба 
њолати њозираи олотњо тасаввуроти воќеї пайдо менамоянд, 

балки моњияти онро низ хубтар дарк менамоянд. Масалан, ба 
воситаи харитаи амалиёти Артиши Сурх ба муќобили Деникин, 
тирамоњи соли 1918 ва моњияти наќшањои ѓоратгаронаи ќуввањои 
зиддиинќилобиро аёнї нишон додан мумкин аст. Омўзгорони 
пуртаљриба исбот намудаанд, ки як олотеро, ки хонандагон зинда 
ва дар њаќиќат тасаввур карда метавонанд, дар хотираи онњо 
муддати дурудароз наќш мебозад. 

Истифодабарии асбобњои аёнї, сайру тамошои осорхонањо, 
ёдгорињои таърихї барои аёнї тасаввур кардани гузаштаи 
таърихї ањамияти бузурги тарбиявї дорад. Ба кор бурдани 
аёният дар дарсњои таърих вазифањои зерини маърифатиро бояд 
њаллу фасл намояд:

1) ба воситаи асбобњои аёнї њодисањои гуногуншакли 
мушаххас ва чизњои дар гирду атроф буда, инъикос 
мешаванд;

2) аёният идроку мушоњидањои аз воќеияти зинда 
њосилкардаи хонандагонро ташкил медињад;

3) силсилаи афкори ба воситаи аёният ба вуљуд овардашуда 
дуру дароз дар хотираи хонандагон нигоњ дошта мешавад;

4) он барои аз нав тасаввурот пайдо кардан ёрї мерасонад, 
бинобар њамин барои инкишофи фаъолияти эљодї хеле 
муњим аст;

5) бо ёрии аёният мафњумњои мураккаб, маводи назариявї 
ба монанди олотњои хушку наќшањои бељон ба назар 
намерасад, чунки тасвири аёнї барои мушаххас 
гардонидани онњо асоси ёрирасон ба шумор меравад;

6) аёният ба дигар эњсосњои хонанда таъсири муфид 
расонида, мушоњидакорї, тафаккур ва тасаввуроти 
онњоро ривољ медињад, фаъолнокиро ба тартиб оварда, 
боиси инкишофи њавасмандии хонандагон мегардад;

7) аёният сифати азхудкуниро баланд бардошта, боиси 
равнаќу возењ ва бошуурона даркнамоии донишњо 
мегардад;

8) аёният кори таълимии омўзгорро сабук намуда, барои 
сарфакорона истифодабарии ваќти раванди дарс кўмак 
мерасонад.

Таљриба нишон медињад, ки истифодаи воситањои аёнї ба 
омўзгор имконият медињад, ки аз ваќти дарс самаранок истифода 
барад ва шавќу завќи хонандагонро ба фанни таърих, фаъолияти 
фикронї ва диќќати онњоро зиёд гардонад. Фаъолияти омўзгор 
дар шакли гузориши масъалаи асосї ва омўзиши он дар асоси 
донишњои маълумотњои бадеї зимни асосњои гуногуни аёнї 
амалї мегардад.

Шаклњои аёният ва истифодабарии онњо дар дарси таърих

Фаъолият ва вазифаи хонандагон иборат аз назорату 
тамошои намоише, ки омўзгор ва ё худи хонанда мегузаронад, 
њамчунин дарку азхудкунии донишњо, иљроиши ќонуниятњои 
мухталиф, тасвир ва ѓайра мебошад. Раванди таълим дар он ваќт 
шакли аёниро мегирад, ки агар тасаввуроти мавзўъњои таърихї 
дар тафаккури хонандагон ба воситаи мушоњидаи воќеањо, ё ин 
ки тасвири воќеии онњо ба вуљуд биёяд. Гузаштаи таърихиро 
хонандагон ба воситаи аёнияти олотї ва аёнияти тасвирї дурустар 
азхуд карда метавонанд.

Аёнияти олотї ва тасаввуроти мафњуми таърихї дар 
тафаккури хонандагон ба роњи мушоњидаи бевоситаи олотњо 
њосил карда мешавад. Аммо, дар рафти таълими фанни таърих 
мо танњо ёдгорињои гузаштаро ба аёнияти таърихї шабоњат дода 
метавонему халос. Чунки, таърихи гузаштаро бевосита мушоњида 
кардан имконнопазир аст. Ба аёнияти олотї ёдгорињои таърихї 
(бозёфтњои њафриётї), мавзењои таърихї, асарњои бадеии санъат 
ва асбобњои рўзгоре, ки дар замони худ офарида шудаанд, дохил 
мешаванд. Аёнияти тасвирї иборат аз тасвири воќеањои таърихї, 
иштирокчиёну мавзењои таърихї мебошад. Ба аёнияти тасвирї 
асарњои санъати тасвирї, аксњои таълимї оид ба фанни таърих, 
аксњои китоб, суратњо ва ѓайрањо дохил мешаванд.

Услуби таълими фанни таърих шаклњои зерини маводи 
таълимиро муайян намудааст:
 I. Ёдгорињои таърихї, бозёфтњои бостоншиносї, нигорањои 

осорхона.
 II. Тасвирњо, расмњо ва аксњои њуљљатї, аксњои шахсони 

алоњидава дигар асбобњои таърихї.

 III. Асарњои санъати тасвирии таърихї, расмњои шахсони 
алоњида, кинофилмњои бадеї.

 IV. Суратњои таълимї ва расмњои китоб.
 V. Расмњои њаљвї (карикатурањо) ва тасвирњои рамзї.
 VI. Наќшањои тањрењї ва харитањои таърихї.
 VII. Диаграммањо ва наќшањо. 

Дар бораи истифода бурдани баъзе намудњои асбобњои аёнї 
истода мегузарем. Барои омўхтани бисёр масъалањо ва мавзўњои 
таърихї расм ва суратњо мављуданд, ки ба маврид истифода 
бурдани онњо фоидабхш мебошад. Лекин ин чунин маъно 
надорад, ки њар гуна расм ва аксњо бањудаву бењуда истифода 
бурда шаванд. Омўзгор пеш аз он, ки ин ва ё он аксро намоиш 
дињад, онро њамаљониба санљида, ба мавзўи таълимї  алоќаманд 
будани онро муайян менамояд, ки оё истифодаи онњо ба вазифањои 
тарбиявї ва таълимии фанни таърих мувофиќ аст ва ё на?

Расму аксњо пеш аз њама барои аёнї ва аниќ гузаронидани 
њикояи омўзгор аз рўи ягон мавзўъ ёрї мерасонад. Дар чунин 
маврид омўзгор аз рўи ин аксњо њикоя намуда, як масъалаи муњими 
таърихиро ба таври аёнї ба хонандагон пешкаш менамояд. 

Фањмонидани масъалањои назариявї ва сиёсї низ бо ёрии 
расму аксњо босамар мебошад. Масалан, дар расми рассом Ю.И. 
Кугач “Аз шарора аланга сар мезанад” гурўњи коргарон ва нури 
оташи оташдони завод рўзномаи “Шўъла” –ро мехонад. Ин акс 
ба аќидањои Ленин мувофиќ баромадааст.

Истифодабарии расму аксњо барои омўхтани масъалањои 
таърихї воситаи хубе мебошад ва дар асоси онњо хонандагон 
ба хулосаи љиддї ва муњим хоњанд расид. Расму аксњо барои 
бедор кардани њиссиёти хонандагон таъсири бузург мерасонад. 
Масалан, ваќте ки омўзгор дар бораи ќањрамонињои мардуми 
шўравї дар солњио Љанги Бузурги Ватанї сухан мекунад ва 
аксњое, ки дар бораи корнамоињои А. Матросов, Т. Эрйигитов ва 
ѓайрањо наќл кунанд, ба хонандагон нишон медињад, аз љињати 
тарбиявї ва ахлоќї таъсири калон мерасонад.

Дар шиносоии хонандагон бо њаёти иќтисодї, иљтимої ва 
маданї низ истифодабарии асбобњои аёнї воситаи муњим ба 
шумор меравад.

Намоиши аксњову суратњои шахсони машњури таърихї дар 
раванди дарс бошад ањамияти калони таълимї-тарбиявї дорад. 
Дар китобњои дарсї аз фанни таърих аксњои бисёр ходимони 
барљастаи сиёсї, њарбї ва маданї мављуданд. Хислатномаи 
ботафсили шахсони таърихї ба хонандагон таъсири љуќур 
мерасонад, хоксорї ва далерї, шуљоатмандї ва хирадмандї, 
љасоратмандї, фидокорї ва боиродагии онњоро ба вуљуд меорад. 
Ба писарбачагон махсусан аксњои ходимони њарбї ва инќилобчиён 
таъсири калон мерасонад.

Таљрибаи педагогї шањодат аз он медињад, ки истифодабарии 
акси ходимони таърихї дар ваќти дарс њамон мавриде мувофиќ 
аст, ки агар дар бораи он шахси таърихї дар њамон лањзањо сухан 
равад. Инчунин истифодабарии расмњо бояд бо маќсад ва вазифаи 
таълимї-тарбиявии дарс мувофиќ бошанд. Масалан, ваќте ки 
дар бораи наќши Б. Ѓаффуров дар инкишофи илми таърих ва 
таърихнигорї сухан меравад, ба маќсад мувофиќ аст, ки агар 
расми оддии вай дар давраи миёнасолї нишон дода шавад.

Њангоме ки сухан дар бораи А. Суворов меравад, бамаврид 
аст, ки акси ўро истифода бурд, ки дар он генерали моњир бо 
либосњои њарбї ва бо ордену медалњояш нишон дода шудааст. 
Дар ин маврид омўзгор маќсад гузоштааст, ки мањз диќќати 
хонандагонро ба корнамоињои њарбї ва мањорати сарлашкарии 
ў равона созад. 

Њаминро ќайд кардан зарур аст, ки љой додани унсурњои 
истифодабарии расму аксњо дар дарс барои омўзгори љавону 
навкор хеле мушкил аст. Бинобар он ба онњо лозим меояд, ки аз 
ёддоштњо, адабиёти бадеї ва тасвирњои дигар барои бањо додани 
шахсони таърихї маводњои иловагиро омода созанд.

Дар баробари намоиш додани аксњои ходимони алоњида, 
барои дарки масоили иљтимої истифода бурдани расмњои гурўњї 
низ аз фоида холї нест, чунки бо ин восита хонандагон доир ба 
табаќањои алоњидаи љомеа маълумот пайдо менамоянд. 

Аксњои њаљвии сиёсї дар дарси таърих яке аз воситањои муњими 
таълимї-тарбиявї ба шумор меравад, ки барои худ дарк намудани 
бисёре аз масъалањои таърихї кўмак мерасонад. Онњо ба сифати 
воситаи аёнї ба кор бурда шуда, дар хотираи хонандагон наќш 

мебозанд. Аксњои њаљвии сиёсї оид ба таърихи наву навтарин ва 
таърихи халќи тољик хеле зиёд мављуд аст, вале барои даврони 
ќадим ва асрњои миёна хеле кам то ба замони мо омада расидаанд. 
Омўзгор метавонад барои худ  љамъи якљояи расмњои њаљвиро 
тартиб дода, онњоро дар ваќти дарс истифода барад. Албатта, дар 
баробари ин бояд дар назар дошт, ки омўзгор набояд бемаврид аз 
ин намуди аёният суистеъмол намуда, бањудаву бењуда онро дар 
дарс истифода барад. Лозим аст, ки муњимтарини онњо интихоб 
гардида, истифода бурда шаванд. Мувофиќ ба интихоб намудани 
расмњои њаљвї масъалањои муњими таърихиро ба  хонандагон 
мефањмонад. Масалан, мазмуни яке аз њаљвнигорањо чунин аст: 
“Бисмарк дастони худро дар таги манањ гузошта, нишастааст ва 
дар пеши пойњои ў як таѓораи бузурге истодааст, ки дар болояш 
“Пруссия” навишта шудааст. Дар пањлўи он дар симои обкашак 
(насос) “Фаронса” љойгир шудааст. Дар он франсавии лоѓар ва 
нотавон дуќат гашта, об мекашонад, ки ногоњ як фаввора нўлњои 
тиллої ба таѓора мерезад”. Маънои ин сурати њаљвї чунин аст: 
Бисмарк аз Фаронса товони љанг гирифта истодааст.

Албатта, фањмонидани чунин њаљвнигора душвор нест ва 
хонандагон онро ба осонї дарк мекунанд. Аммо аксњое вуљуд 
доранд, ки барои инъикоси моњият ва бањодињии ягон масъалаи 
муњими таърихї офарида шудаанд, ки ин гуна аксњоро хонандагон 
танњо бо ёрии омўзгор дарк карда метавонанд. Масалан, дар 
китоби дарсии таърихи нав расме доир ба Наполеони III мављуд 
аст, ки “Империяи сулњ” ном дорад. Дар он Луи Банопарт дар 
шакли љайра тасвир карда шудааст. Оё ба суханони ин дарандаи 
вањшї бовар кардан мумкин аст, модоме, ки дар њар як неши он 
аскари диктатураи Империяи дуюм ифода шудааст? Њангоме, 
ки омўзгор амалиёти њарбии Империяи дуюмро тасвир мекунад, 
моњияти ин њаљвнигора барои хонандагон маълум мегардад. Ба 
воситаи расмњои њаљвї таълими маводи барномавї љоннок ва 
таъсирбахш мегардад ва дар асоси онњо алоќамандии дарс бо 
замони кунунї низ ба вуљуд оварда мешавад. 

Харитаи сиёсї яке аз воситањои муњими ба шароити љуѓрофї 
мувофиќ кардан аст. Аз ин љост, ки бањо додани шароитњои 
љуѓрофї яке аз воситањои муњими самаранок ва бо муваффаќият 

омўхтани таърих мебошад. Бесабаб нест, ки дар китобњои дарсии 
синфњои V-VI аз фанни таърихи умумї  оид ба шароити љуѓрофї, 
табиати Мисри Ќадим, Байнаннањрайн, Юнони Ќадим ќисматњои 
алоњида бахшида шудааст. Лекин мутаассифона, дар китобњои 
дарсии синфњои болої ин масъала аз љониби мурратибони китоб 
ба назар гирифта нашудааст. Чї тавре ки маълум аст, шароити 
љуѓрофї дар инкишофи љомеаи инсонї таъсири ба назар намоён 
расонида, раванди таърихиро суст ва ё тез карда метавонад. Аммо, 
суръати тараќќиёти љамъиятро фаъолияти истиењсолии одамон 
ва инкишофи ќуввањои истењсолкунанда муайян менамоянд. 

Бисёри масъалањои муњими таърихиро бидуни шароитњои 
љуѓрофї дарк кардан номумкин аст. Харитаи сиёсї воситаи 
аёниест, ки на танњо дар ваќти баёни мавзўи таърихї истифода 
бурда мешавад, балки харита барои мушаххас гузаронидани дарс, 
тањлил ва љамъбаст намудани он ёрии бузург мерасонад. Харита 
барои дуруст азхуд кардани маводи таърихї ва дар хотир нигоњ 
доштани он кўмаки назаррас мерасонад.

“Хондани харита”-ро ба хонандагон омўзонидан лозим аст, 
яъне аз рўи аломатњои шартии дар харита ќайдшуда, на танњо 
мавќеи љуѓрофии мамлакат ва њамсоягони гирду атрофи давлати 
омўхташавандаро тасаввур кардан лозим аст, балки инчунин 
шароити табиї, вазъияти иќтисодию амалиётњои љангї, ошўбњои 
халќї ва ѓайрањоро дар даврањои муайяни таърихї дар тафаккури 
худ љой намудан шарт аст. Ба он муваффаќ шудан зарур аст, ки 
хонандагон фарќи байни мавќеи љуѓрофї ва ё њудуди мамлакатро 
аз як тараф ва аз тарафи дигар муњимтарин воќеањои таърихиро, 
ки дар њамон сарзамин ба амал омадааст ё ба он сарзамин вобаста 
аст, наѓз фањманд. Тасаввуроти љоннок ва аниќи њодисањои 
таърихї дар шуури хонанда танњо дар он суръат њосил мешавад, 
ки агар ў мавќеи масоњати ќуввањои муборизи таърихиро, ба 
сарзамини муайян манфиатдор будани онњоро ба худ тасаввур 
кунад, агар њодисањои муайян ба љойи муайян вобаста бошанд.

Дар ин бобат кўшиш кардан хело муњим аст, ки хонандагон 
раванди таѓйироти њудудии ин ё он давлатро дар давраи муайяни 
таърихї фањманд. Масалан, хонанда бояд хуб дарк намояд, 
ки аз чї сабаб давлати Русия кўшиш мекард, ки соњили бањри 

Балтикаро њам дар замони Иван Грозний ва њам дар замоин Петр 
гаштаву баргашта ба даст дарорад. Инчунин бояд фањмад, ки бо 
кадом сабаб шведњо, халќњои соњили лаби бањри Балтик ва дигар 
халќњои Аврупои Ѓарбї ва Руссияро аз лаби бањр дур карданї 
мешуданд. 

Дар кори педагогии омўзгорон якчанд намуди харитањо фарќ 
карда мешаванд: 

Харитањои умумї, ки таърихи мамлакатњои алоњида ё гурўњи 
мамлакатњо ва вазъияти онњоро дар як давраи муайян инъикос 
менамояд. “Империяи Русия дар ибтидои асри XVIII”, “Харитаи 
Аврупои Ѓарбї дар охири асри Х1Х ва ибтидои асри ХХ” ва ѓайра. 
Дар чунин харитањо дар бораи сарњади давлатњо, љойгиршавии 
ќабила ва халќњо, роњњои тиљоратї, мавзеи њодисањои таърихї, 
инчунин дар бораи дарёњо, кўлњо, бањрњо маълумот дода мешавад. 
Чунин харитањо дар бораи воќеањои таърихие, ки дар ин давра ба 
вуљуд омадаанд, маълумот медињанд. 

Харитањои тавсифї воќеањои таърихї, таѓйиротњои њудудии 
давраи муайянро дар бар мегирад ва дигаргунињои ин давраро 
муфассал инъикос мекунад. Масалан, “Ташкилёбии давлати 
муттамаркази тољик дар асрњои IX-X”. Чунин харитањо барои 
омўхтани дарсњои њаррўза чандон мувофиќ нестанд. Одатан онњо 
дар ваќти дарсњои такрорї ба кор бурда мешаванд. 

Харитањои мавзўї ба инъикоси воќеањои алоњида, масъалањои 
махсуси раванди таърихї бахшида шудаанд. Масалан, “Харитаи 
њуљуми муѓулњо ба Осиёи Миёна дар ибтидои асри XIII”, “Ха-
ритаи Инќилоби якуми рус дар солњои 1905-1907” ва ѓайрањо аз 
тасвири масъалањои хурд иборат буда, асосан ба њалли мавзўњои 
мушаххас бахшида шудаанд, ки аз рўи онњо омўхтани мавзўњои 
алоњидаи таърихї хеле мувофиќ мебошад. Ин харитањо барои 
самаранок ва фоидабахш гузаронидани таълими фанни таърих 
кўмаки бузург мерасонад. 

Харитаи наќшавї – як навъи харита буда, аз аломатњои 
шартї ва номгўйњои зиёд орї аст. Одатан дар чунин харитањо 
хати сарњадии давлатњо ва хушкию бањрњо нишон дода 
мешаванду халос. Дар ин гуна харитањо бо ишора ва аломатњои 
махсус мазмуни асосии мавзўи омўхташаванда инъикос мешавад. 

Масалан, дар харитаи љањон бо аломатњои шартї Олмон ва ИМА 
– ро ишора кардаанд, давлатњои мустамликавї бошанд дар он 
бо хатњои каљ ва ноњамвор инъикос ёфтаанд. Ба воситаи чунин 
намуди харитањо дар тафаккури хонандагон хусусияти сиёсати 
пешгирифтаи мамлакатњои империалистї дар њамон давру замон 
аён мегардад. Инчунин дар мактабњо барои аёнї ва мушаххас 
гузаронидани таълими фанни таърих аз њар гуна харитањои 
ранга, ки бо аломатњои махсуси шартї ва шаклњои тасвирї 
ифода ёфтаанд, харитањои ангорї (харитањои бематн), харитањои 
электронї ва ѓайрањо истифода бурда мешаванд. 

Тарзи истифодабарии асбобњои аёнї дар синфњои болої 
назар ба синфњои поёнї фарќ мекунанд. Масалан, ёдгорињои 
таърихї диќќати хонандагони синфњои поёниро ба зудї ба худ 
љалб карда наметавонад, чуники дараљаи дониши онњо њанўз ба 
онњо имконият намедињад, ки дар асоси он ёдгорињо гузаштаи 
таърихиро мукаммалтар тасаввур намоянд. Бинобар њамин, 
дар синфњои поёнї бештар ба намуна ва наќшањои тасвирї, 
ашёњои анљоми гузаштагон, ки рассомон тасвир кардаанд, 
диќќат медињанд. Аммо, бар хилофи ин хонандагони синфњои 
болої ба ёдгорињои аслї бештар диќќат карда метавонанд. Аз 
ин љост, ки дар синфњои болої нишон додани асбобњои аёнї дар 
раванди таълими фанни таърих љолиб ва самаранок мебошад. 
Дар баробари ин дар синфњои болої шавќу раѓбати хонандагон 
ба харита, расмњо, аксњо ва наќшањо зиёд мебошад. Ба ѓайр аз ин, 
тасвирњои шартї, мисли диаграмма, наќша, тарњ низ барои аёнї 
гузаштани дарси таърих ањамияти таълимї-тарбиявї дорад.

Њаминро ќайд кардан зарур аст, ки омўзгор доимо бояд дар 
назар дорад, ки истифодабарии барзиёди асбобњои аёнї дар ваќти 
дарси таърих бар фоидаи кор набуда, дилгиркунанда шуда, ба 
донишазхудкунни хонандагон зарар мебиёрад, чунки дар чунин 
њолат диќќати хонандагон аз мавзўи асосии таълимї дур карда 
мешавад. Дар як дарс аз як ё ду воситаи аёнї зиёдтар истифода 
кардан лозим нест.

Барои он ки хонандагон ба моњияти воситањои аёнї хуб 
сарфањм раванд, омўзгор бояд онњоро аз дигар воситањои таълим 
људо намуда, ба таври мушаххас онњоро ќисм ба ќисм тањлил 

намояд. Хусусан, њангоми истифодабарии харитањо омўзгор 
худ бояд пеш аз њама љойгиршавии њар як шањру давлатро 
хуб дониста, онњоро аниќ нишон дода тавонад, аз истифодаи 
нодурусти иборањои “болою поён, чапу рост” худдорї намуда, 
калимањои шимолу љануб, ѓарбу шарќро бештар ба кор барад. 

Барои хуб фањмидан ва азхуд кардани харита доимо аз болои 
он кор кардан лозим аст. Харитањо бояд пеш аз дарс ва баъд аз 
он низ дар синфхона овезон бошанд, ки хонандагон аз рўи он 
донишњои њосилкардаи худро санљида, мустањкам карда тавонад. 

Дар аснои њамаи машѓулиятњо бо харитаи таърихї омўзгор 
бояд дар хотир дошта бошад, ки донистани харита маќсади асосї 
нест, балки танњо воситаи баррасии аёнтар ва аз ин рў бошуурона 
фањмидани њодисањои таърихї мебошад. Бинобар њамин, 
машѓулият бо харита бояд бо маводи таърихї зич алоќаманд 
бошад ва он бояд пеш аз њама бо мавзўи тадќиќшаванда вобаста 
бошад. Илова бар ин, мустањкам намудани донишу малакаи 
хонандагон бинобар истифодабарии харита бояд бо роњи силсилаи 
чорабинињои ќатъї ва мунтазами омўзгор ба амал оварда шавад. 

Асоси ин чорањо бояд чунин бошанд:
1) Танњо бори аввал ба омўзгор месазад, ки љойгиршавии 

муайяни дилхоњ давлату шањр ва ё мамлакатро нишон 
дињад. Боќимонда ваќт омўзгор бояд яке аз хонандагонро 
барои нишон додан даъват намояд. Њатто њангоми наќли 
мавзўъ аз љониби омўзгор чунин таљриба ба кор бурда 
мешавад.

2) Њангоми пурсиши хонандагон омўзгор бояд ба назди 
харита даъват кардани онњоро ќонун гардонида бошад. 
Ин амал њам омўзгор ва њам хонандагонро њавасманд 
мекунад, ки ба харита мурољиат намуда, бо воситаи 
истифодабарии он мавзўъро пешкаши дигарон намоянд.

3) Њангоми пурсиши хонандагон омўзгор бояд дар 
назар дорад, ки онњо харитаро то кадом дараља азхуд 
намудаанду, зимни пас ва ё баланд кардани бањо дар 
натиљаи надонистан ва баръакс донистани харита аз 
љониби омўзгор бояд махсус ќайд карда шавад.

4) Омўзгор дар баробари тартиб додани наќшаи омўзиши 

мавзўъ аз тамоми истилоњоти таърихї-љуѓрофї, њадди 
аќал муњимтарини онњоро бояд људо карда гирад ва ба 
хонандагон моњияти онро фањмонад.

5) Дар ваќти хуб азхуд кардани донишњои таърихї –љуѓрофї 
истифодабарии наќшањо ва ба кор бурдани харитањои 
ангорї ањамияти бузург дорад. Маќсади истифодабарии 
ин гуна намуди воситањои аёнї дар он аст, ки миќдори 
машњури воќеањои таърихї-љуѓрофї аз љамъи воќеањои 
дар харита нишондодашуда људо карда мешавад.

Умуман, барои дар вуљуди хонандагон тарбия намудани 
муносибати дуруст бо харита ва барои фањмонидани ањамияти 
харита дарсњои нахустини таърих, махсусан муњиму таъсирбахш 
хоњанд буд. Омўзгор дар ваќти ин дарсњо аввал ба хонандагон 
“хондани” харитаро меомўзонад. Ин машѓулиятњоро доимо, 
махсусан дар аснои аз рўи харитаи нав сар кардани омўхтани 
фанни таърих гузаронидан, зарур мебошад. 

Њамин тавр, њангоми истифодабарии аёният дар раванди 
таълими фанни таърих њамаи усулњо ва ќоидањои дар боло 
зикршударо риоя намудан ва дар ваќташ ба љо овардани онњоро 
аз хонандагон талаб карда, омўзгор донишњои басо устувори 
воќеаву њодисањо ва раванди таърихро таъмин намуда, худи 
маводи барномавиро ба хонандагон равшан нишон дода 
метавонад. Илова бар ин барои омўзгорони навкор риоя намудани 
тавсияњои методии зерин шояд фоидабахш бошад:

•	 Раванди таълимро бо аёният сербор кардан лозим нест, 
чунки серборї мустаќилияту фаъолияти хонандагонро 
дар дарки маводи таълимї суст мегардонад. Зуд-зуд 
таѓйир додани воситањои аёният ба азхудкунии донишњо 
халал мерасонад.

•	 Дар кадом лањзаи дарс барои чї истифода бурдани 
асбоби аёниро равшан донистан лозим аст (кай ва бо 
кадом маќсад бояд истифода бурда шавад, дар асоси онњо 
чї гуна хулосањо баровардан лозим аст).

•	 Пез аз мўњлат овезон кардани њама гуна воситањои 
аёнї равиши дарсро халалдор месозад, дарки мавзўъро 
душвор мегардонад, зеро ин амал диќќати хонандагонро 

парешон месозад, дар зери назари хонандагон бояд 
њамеша объекти омўхташаванда бошад, дигарашро то 
лањзаи намоиш печонда мондан лозим аст.

•	 Бо маќсади дар вуљуди хонандагон ба вуљуд наовардани 
эњсосоти иловагї њамроњи асбоби аёнї чизи дигареро 
намоиш додан лозим нест.

•	 Дар лањзаи истифодабарии воситањои аёнї синну соли 
хонандагон бояд ба инобат гирифта шавад, аммо чунин 
хулоса баровардан нодуруст аст, ки дар синфњои болої 
истифода бурдани воситањои тасвирї имконнопазиранд. 
Масалан, бо ёрии аёниятњои шартии тасвирї ба онњо 
фањмонидани робитаву мутобиќ будани мафњумњо 
ањамияти калон дорад.

